
				এই পাতাটির মুদ্রণ সংশোধন করা প্রয়োজন। 
চক্র গদার সাথে এনেছিলে তুমি শঙ্খ পদ্ম,—হে ঋষি, তোমার হাতে ; এনেছিলে তুমি ঝড় বিদ্যুৎ,—পেয়েছিলে তুমি সাম, এনেছিলে তুমি রণ-বিপ্লব,—শান্তি-কুসুম-দাম ; মাভৈঃ শঙ্খে জাগিছে তোমার নর-নারায়ণ-নাম !
জয়,—তরুণের জয় ! আত্মাহুতির রক্ত কখনো আঁধারে হয় না লয় । তাপসের হাড় বজের মত বেজে উঠে বারবার । নাহি রে মরণে বিনাশ,—শ্মশানে নাহি তার সংহার, দেশে দেশে তার বীণা বাজে—বাজে কালে কালে ঝঙ্কার !
হিন্দু-মুসলমান
মহামৈত্রীর বরদ তীর্থে - পুণ্য ভারতপুরে পূজার ঘণ্টা মিশিছে হরষে নমাজের সুরে সুরে । আহ্নিক হেথা সুরু হয়ে যায় আজান বেলার মাঝে, মুয়াজেনদের উদাস ধ্বনিটি গগনে গগনে বাজে ; জপে ঈদগাতে তসবী ফকির, পূজারী মন্ত্র পড়ে, সন্ধ হে উষায় বেদবাণী যায় মিশে কোরাণের স্বরে ;
সন্ন্যাসী আশর পীর
মিলে গেছে হেথা,– মিশে গেছে হেথা মসজিদ, মন্দির ।
কে বলে হিন্দু বসিয়া রয়েছে একাকী ভারত জণকি ? —মুসলমানের হস্তে হিন্দু বেঁধেছে মিলন-রাথী ; আরব মিশর তাতার তুর্কী ইরাণের চেয়ে মোর ওগো ভারতেব মোসলেম দল,— তোমাদের বুক-জোড়া !

